
I-Kummissjoni

Ursula von der Leyen
President tal-Kummissjoni Ewropea

Ittra ta’ missjoni

Brussell, [-1 ta’ Dicembru 2019

Helena Dalli

Kummissarju ghall-Ugwaljanza

Ghaziza Helena,

Aktar kmieni din is-sena, il-poplu tal-Ewropa semma’ lehinu f'numri bla precedent fl-elezzjonijiet
Ewropej. Huma pprezentawlna missjoni biex inkunu decizivi u ambizzjuzi fuq il-kwistjonijiet il-kbar
ta’ zmienna li ged isawru |-futur tas-socjeta, tal-ekonomija u tal-pjaneta taghna.

Il-bidliet fil-klima, it-teknologiji digitali u l-geopolitika diga ged ikollhom effett profond fugq il-hajja
tal-Ewropej. Ahna ged nixhdu tranzizzjonijiet kbar lil hinn mill-istrutturi tal-poter globali lejn il-
politika lokali. Filwaqt li dawn it-trasformazzjonijiet jistghu jkunu ta’ natura differenti, irridu nuru -
istess ambizzjoni u determinazzjoni fir-rispons taghna. Dak li naghmlu issa se jiddetermina liema
tip ta’ dinja jghixu fiha wliedna u se jiddefinixxi l-post tal-Ewropa fid-dinja.

Xogholna bhala [-Kummissjoni Ewropea se jkun li mmexxu, nahtfu l-opportunitajiet u nindirizzaw |-
isfidi li dawn il-bidliet jipprezentaw, waqt li nahdmu id f’id ma’ nies minn madwar |-Ewropa u mal-
gvernijiet, mal-parlamenti u mal-istituzzjonijiet li jagduhom.

Dan huwa l-principju li jispira |-Linji Gwida Politi¢i tieghi ghall-Kummissjoni Ewropea li jmiss ghall-
2019-2024, li pprezentajt lill-Parlament Ewropew fis-16 ta’ Lulju 2019. Jiena ddeskrivejt sitt
ambizzjonijiet kbar li rrid li [-hidma tal-Kummissjoni Ewropea tiffoka fughom. Dawn il-prijoritajiet
huma marbuta ma’ xulxin u huma parti mill-istess stampa. F’'dan l-ispirtu, ghaqgadt Kullegg li fih,
kollha kemm ahna, se nahdmu, niddeciedu u naslu ghar-rizultati flimkien.




Dan l-approcc jirrifletti -mod ta’ hidma miftuh, inkluziv u kooperattiv li se ndahhlu mal-
Kummissjoni kollha, kif ukoll fir-relazzjonijiet taghna ma’ ohrajn.

II-Kullegg: Tim wiehed

Il-Kummissjoni Ewropea tahdem fugq il-prinéipju tal-kolleggjalita. Dan ifisser li ahna tim wiehed:
ahna lkoll nahdmu flimkien billi nsegwu approcc ta’ gvern shify, ilkoll ghandna l-opinjoni taghna,
ilkkoll niddeciedu kollettivament u lkoll kemm ahna niehdu r-responsabbilta ta’ dak li jkun gie
miftiehem.

Biex inkunu nistghu nwettqu l-ambizzjonijiet u l-impenji taghna, jien se naghti s-setgha lil tmien
Vici Presidenti biex imexxu u jikkoordinaw il-Gruppi tematici tal-Kummissarji dwar kull wahda mill-
prijoritajiet tal-Kummissjoni. Is-Segretarjat Generali se jappoggahom f’dan ir-rwol. Il-Kummissariji
kollha se jkunu fi Grupp wiehed jew aktar. Il-Kummissarju ghall-Bagit u |-Amministrazzjoni se
jirrapporta direttament lili.

Mit-tmien Vic¢i Presidenti, it-tliet Vici Presidenti Ezekuttivi se jkollhom funzjoni doppja. Bhala Vici
Presidenti, dawn se jmexxu Grupp ta’ Kummissarji u jkunu appoggati mis-Segretarjat Generali. Barra
minn hekk, huma se jmexxu wkoll gasam ta’ politika u jkollhom Direttorat Generali taht l-awtorita
taghhom ghal din il-parti tax-xogholhom. Wiehed mit-tliet Ezekuttivi, [-Ewwel Vici President
Timmermans, se jippresjedi fl-Kullegg fin-nugqas tieghi.

Ir-rapprezentant Gholi/Vici President se jappoggani fil-koordinazzjoni tad-dimensjoni esterna tal-
hidma tal-Kummissarji kollha. Biex nizguraw li l-azzjoni esterna taghna ssir aktar strategika u
koerenti, se tigi diskussa b’mod sistematiku u deciza mill-Kullegg. Biex jappoggaw dan, is-servizzi u
[-kabinetti kollha se jhejju l-aspetti esterni tal-lagghat tal-Kullegg fuqg bazi ta’ kull gimgha, biex
b’hekk jirriflettu l-process diga fis-sehh ghar-relazzjonijiet interistituzzjonali. Dan ghandu wkoll
jallinja ahjar |-aspetti interni u esterni tal-hidma taghna. Din se tkun “Kummissjoni Geopolitika”.

Nemmen li jehtieg li nkellmu u nisimghu aktar lil xulxin, u dan irid jibda jsir fi hdan il-
Kummissjoni. Il-lagghat tal-Kullegg se jkunu postijiet ta’ diskussjoni miftuha u onesta. Bhala
President se nistabbilixxi l-agenda, izda d-decizjonijiet kollha tal-Kullegg se jittiehdu b’'mod kollettiv.
F’konformita mal-impenn taghna li tigi digitalizzata b’'mod shih il-Kummissjoni u [-Atiega li jintuzaw
ir-rizorsi b’mod kuxjenzjuz, il-lagghat tal-Kullegg se jkunu minghajr karti u digitali.

Kull Kummissarju se jizgura li jintlahqu |-Ghanijiet ta’ Zvilupp Sostenibbli tan-Nazzjonijiet
Uniti fil-qasam ta’ politika tieghu. Il-Kullegg kollu se jkun responsabbli ghall-implimentazzjoni
kumplessiva tal-Ghanijiet.

Relazzjonijiet interistituzzjonali u tfassil ta’ politika ahjar

Flimkien mar-relazzjonijiet mill-grib taghna mal-Kunsill, nixtieq li nsahfiu s-shubija spec¢jali tal-
Kummissjoni mal-Parlament Ewropew. Din il-prijorita ghandha tkun prezenti fix-xoghol kollu ta’
kull Membru tal-Kullegg, ibda minni.

Se nistenna minnek li tizgura li [-Parlament Ewropew ikun aggornat b’mod regolari, partikolarment
qabel avvenimenti kbar u fi stadji ewlenin tan-negozjati internazzjonali. Fid-dawl tal-appogg tieghi
ghal dritt ta’ inizjattiva tal-Parlament, inti ghandek tahdem mill-grib mal-Kumitati rilevanti, u tkun
attiva u prezenti matul it-thejjija ta’ rizoluzzjonijiet li jsejfiu ghal-legizlazzjoni tal-Kummissjoni.

Aktar ma nibnu kunsens meta nfasslu |-politika, aktar tista’ ssir ligi u taghmel differenza fil-hajja
tan-nies malajr. Din hija r-raguni ghaliex nehtiegu approé¢é miftuh u kooperattiv fil-process



legizlattiv kollu, mit-tfassil tal-politika sal-ftehim finali. Se nistenna minnek li tattendi n-negozjati
politici kollha, maghrufa bhala lagghat tat-trilogu, mal-istituzzjonijiet l-ofra.

Jehtieg li nizguraw li r-regolamentazzjoni tkun immirata, facli biex wiefied jikkonforma maghha u
ma zzidx pizijiet regolatorji mhux mehtiega. Il-Kummissjoni ghandha dejjem ikollha l-liberta li
tagixxi fejn ikun mehtieq. Fl-istess tin, irridu nibaghtu sinjal ¢ar lic-cittadini li l-politiki u l-
proposti taghna jaghtu l-frott u jaghmlu l-hajja aktar fa¢li ghan-nies u ghan-negoz;ji.

F’dan l-ispirtu, il-Kummissjoni se tizviluppa strument gdid biex twettaq il-principju ta’ “One In, One
Out”. Kull proposta legizlattiva li tohloq pizijiet godda ghandha tehles lin-nies u lin-negozji minn piz
ezistenti ekwivalenti fil-livell tal-UE fl-istess gasam ta’ politika. Se nahdmu wkoll mal-Istati Membri
biex nizguraw li, meta jkunu ged jittrasponu l-legizlazzjoni tal-UE, ma jzidux pizijiet amministrattivi
mhux mehtiega.

Il-proposti jridu jkunu bbazati fug l-evidenza, tkun saret konsultazzjoni b’mod wiesa’ dwarhom u
jkunu soggetti ghal valutazzjoni tal-impatt riezaminata mill-Bord indipendenti tal-Iskrutinju
Regolatorju . Inti se tizgura li huma jirrispettaw il-principji tal-proporzjonalita u tas-sussidjarjeta
u li turi [-benefi¢¢ju car tal-azzjoni Ewropea.

Minfabba li kwalunkwe legizlazzjoni hija tajba biss skont kemm tkun tajba l-implimentazzjoni
taghha, irrid li tiffoka fuq l-applikazzjoni u l-infurzar tal-ligi tal-UE fil-gasam tieghek.
Ghandek tipprovdi appogg u gwida kontinwa lill-Istati Membri dwar l-implimentazzjoni, u tkun lesta
biex tiehu azzjoni rapida jekk jinkiser id-dritt tal-UE.

Ingarrbu [-Ewropa lejn ic-cittadini

Nixtieq insahhah ir-rabtiet bejn in-nies u l-istituzzjonijiet li jservuhom, biex titnaqgas id-
differenza bejn l-aspettattiva u r-realta u biex nikkomunikaw dwar dak li ged taghmel l-Ewropa.

Irridu nimpenjaw ruhna mal-Ewropej kollha, mhux biss dawk li jghixu fil-bliet kapitali jew li huma
infurmati tajjeb dwar [-Unjoni Ewropea. Nistenna li inti Zzur kull Stat Membru sa tmiem l-ewwel
nofs tal-mandat taghna. Ghandek tiltaga’ b’'mod regolari mal-parlamenti nazzjonali u tiehu
sehem fid-Djalogi ta¢-Cittadini madwar |-Unjoni taghna, notevolment bhala parti mill-Konferenza
dwar il-Gejjieni tal-Ewropa.

Relazzjoni aktar b’safifhitha mac-cittadini tibda bil-nibnu fidu¢ja u kunfidenza. Se ninsisti fug l-oghla
livelli ta’ trasparenza u etika ghall-Kullegg kollu kemm hu. Ma hemmx lok ghall-ebda dubju
dwar l-imgiba taghna jew dwar l-integrita taghna. Il-Kodi¢i ta’ Kondotta ghall-Kummissarji
jistabbilixxi l-istandards u r-regoli li ghandhom jigu segwiti.

Inti ghandek tizgura li l-infig badgitarju jirrapprezenta valur ghall-kontribwenti fiskali u jsegwi -
principji tal-gestjoni finanzjarja soda.

Nisfruttaw il-potenzjal taghna

[l-Kullegg li jibda |-mandat tieghu llum huwa l-aktar wiehed ibbilanéjat bejn il-generi sa issa.
Huwa pass lejn il-weghda tieghi li nghaggdu Kummissjoni li hija aktar rapprezentattiva u li taghmel
uzu mill-potenzjal kollu taghna. Dan huwa bidu tajjeb, izda ghad hemm hafna aktar xoghol xi jsir.

Nistenna li inti taghmel uzu mit-talenti kollha tal-Ewropa meta tigi biex tghaqqad il-Kabinett
tieghek. Dan ifisser li ghandu jinstab bilanc¢ xieraq f'termini ta’ generu, esperjenza u geografija.

Il-Kummissjoni ghandha wkoll tmexxi bl-ezempju fir-rigward tal-izgurar ta’ rapprezentanza ahjar u
diversita ta’ vucijiet fil-hajja pubblika taghna. Fid-dawl ta’ dan, l-avvenimenti pubblic¢i kollha



organizzati mill-Kummissjoni ghandu jkollhom l-ghan li jinkludu panels b’bilan¢ bejn il-generi u firxa
wiesgha ta’ perspettivi minn madwar |-Ewropa.

Nixtieq nafdalek f’idejk ir-rwol ta’ Kummissarju ghall-Ugwaljanza.

L-Unjoni taghna tissahhah u tinghagad permezz tad-diversita taghha — tan-nies, tal-kultura u tat-
tradizzjonijiet. 1zda |-Ewropa tista’ timxi 'l quddiem biss jekk tuza l-assi, it-talenti u [-potenzjal kollha
taghha. Dan ifisser li tinfiolog socjeta aktar gusta li fiha dawk li ghandhom l-istess aspirazzjonijiet
ikollhom l-istess opportunitajiet li jwettquhom.

Min afina, dak li nemmnu fih u kif nidhru m’ghandux jiddetta ¢-cansijiet taghna li jkollna impjieg, li
nimxu ‘l quddiem fil-karriera taghna, li nitthallsu l-istess bhal haddiehor ghall-istess xoghol jew li
jkollna d-drittijiet taghna protetti.

Il-liberta u l-ugwaljanza huma parti mill-valuri fundamentali tal-Ewropa, u huma essenzjali ghal
kwalunkwe socjeta li tiffunzjona. Filwaqt li [-Unjoni taghna hija |-bazi ta’ whud mill-aktar soc¢jetajiet
ugwali fid-dinja, ghad hemm hafna aktar xoghol X'isir.

Unjoni ta’ ugwaljanza

Il-kompitu tieghek matul il-hames snin li gejjin huwa li ssahhah l-impenn tal-Ewropa favur -
inkluzjoni u l-ugwaljanza fis-sensi kollha taghha, irrispettivament mis-sess, ir-razza jew l-origini
etnika, l-eta, id-dizabilita, l-orjentazzjoni sesswali jew it-twemmin religjuz. Nixtieq li tkun attiva
madwar [-Unjoni biex tgajjem kuxjenza u tippromwovi l-ugwaljanza.

e Bhala parti minn dan, inti se tmexxi |-glieda kontra d-diskriminazzjoni kull fejn tezisti u
se tipproponi legizlazzjoni gdida kontra d-diskriminazzjoni.

e Inti se tmexxi l-implimentazzjoni mill-UE tal-Konvenzjoni tan-Nazzjonijiet Uniti dwar id-
Drittijiet ta’ Persuni b’Dizabilita , li [-Unjoni Ewropea u l-Istati Membri taghha huma
parti minnha. Inti se tahdem mill-qrib mal-membri kollha tal-Kummissjoni biex tilhaq dan |-
ghan, inkluz rigward affarijiet esterni.

e Nixtieq li tizviluppa Strategija Ewropea dwar il-Generi gdida biex tindirizza ogsma li
fihom in-nisa ghadhom ihabbtu wic¢hom ma’ ostakli addizzjonali. Bhala parti minn dan, se
tiffoka fug l-ugwaljanza fid-dinja tax-xoghol billi tressaq mizuri biex tintroduci mizuri
vinkolanti ta’ trasparenza fil-pagi.

e (Ghandek tahdem mal-Istati Membri biex issib triq ’il quddiem ghad-Direttiva dwar in-Nisa
fuq il-Bordijiet u tizgura li d-Direttiva dwar il-Bilan¢ bejn ix-Xoghol u l-Hajja Privata
tigi implimentata bis-shih.

o Jehtieg li naghmlu aktar biex inrazznu l-vjolenza abbazi tal-generu u biex nappoggaw
ahjar lill-vittmi. L-adezjoni tal-UE mal-Konvenzjoni ta’ Istanbul tibga’ prijorita ghall-
Kummissjoni. Jekk tibga’ mblukkata fil-Kunsill, ghandek tfittex li ssahhah l-appogg, il-
protezzjoni u d-drittijiet tal-vittmi, fosthom billi tgis il-proposti dwar l-istandards minimi
rigward id-definizzjoni ta’ certi tipi ta’ vjolenza u ssaffah id-Direttiva dwar il-vittmi. Bl-uzu
tal-possibiltajiet fit-Trattat, ghandek tipproponi li zzid il-vjolenza kontra n-nisa mal-lista ta’
reati tal-UE.



e Ghandek ukoll tahdem mill-grib mal-Kummissarju ghas-Shubiji Internazzjonali fix-xoghol li
jaghti s-setgha lin-nisa u lill-bniet, permezz tal-iskambju tal-ahjar prattiki u billi tizgura
koerenza fil-politiki esterni u interni taghna.

Bhala regola, se tahdem taht il-gwida tal-Vici President ghall-Valuri u t-Trasparenza. Task Force
maghmula minn esperti mis-servizzi tal-Kummissjoni se tghinek f'xoghlok. Rigward kwistjonijiet
relatati mal-ugwaljanza, se tuza wkoll l-unitajiet rilevanti tad-Direttorat Generali ghall-Gustizzja u |-
Konsumaturi u tad-Direttorat Generali tal-Impjiegi [-Affarijiet So¢jali u l-Inkluzjoni.

Il-missjoni deskritta hawn fugq mhijiex ezawrjenti jew preskrittiva. Bla dubju, se jfeggu
opportunitajiet u sfidi ofira matul il-hames snin li gejjin. Fug dawn il-kwistjonijiet kollha, se nitolbok
tahdem mill-grib mieghi u ma’ Membri ofira tal-Kullegg.

Ladarba jkun hemm aktar ¢arezza, ghandna nkunu lesti biex inwittu t-trig ghal shubija ambizzjuza u
strategika mar-Renju Unit.

Nistenna bil-herga li nahdmu mill-grib flimkien matul dan iz-zmien eccitanti u ta’ prova ghall-Unjoni
taghna. Ovvjament, inti tista’ sserrah fuq l-appogg shih personali u politiku tieghi tul il-mandat
taghna.

Dejjem tieghek,

&ﬁi,@i; PR e g/m

Dr. Ursula von der Leyen

President tal-Kummissjoni Ewropea

